
Shri NatarajahridayabhAvana Saptakam

ಶ್ರೀನಟರಾಜಹೃದಯಭಾವನಾಸಪ್ತಕಂ

ಓಂ ಶ್ರೀಗಣೇಶಾಯ ನಮಃ .
ಕಾಮಶಾಸನಮಾಶ್ರಿತಾರ್ತಿನಿವಾರಣೈಕಧುರಂಧರಂ
ಪಾಕಶಾಸನಪೂರ್ವಲೇಖಗಣೈಃ ಸಮರ್ಚಿತಪಾದುಕಂ .

ವ್ಯಾಘ್ರಪಾದಫಣೀಶ್ವರಾದಿಮುನೀಶಸಂಘನಿಷೇವಿತಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 1..

ಯಕ್ಷರಾಕ್ಷಸದಾನವೋರಗಕಿನ್ನರಾದಿಭಿರನ್ವಹಂ
ಭಕ್ತಿಪೂರ್ವಕಮತ್ಯುದಾರಸುಗೀತವೈಭವಶಾಲಿನಂ .

ಚಂಡಿಕಾಮುಖಪದ್ಮವಾರಿಜಬಾಂಧವಂ ವಿಭುಮವ್ಯಯಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 2..

ಕಾಲಪಾಶನಿಪೀಡಿತಂ ಮುನಿಬಾಲಕಂ ಸ್ವಪದಾರ್ಚಕಂ
ಹ್ಯಗ್ರಗಣ್ಯಮಶೇಷಭಕ್ತಜನೌಘಕಸ್ಯ ಸದೀಡಿತಂ .

ರಕ್ಷಿತುಂ ಸಹಸಾವತೀರ್ಯ ಜಘಾನಯಚ್ಛಮನಂ ಚ ತಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 3..

ಭೀಕರೋದಕಪೂರಕೈರ್ಭುವಮರ್ಣವೀಕರಣೋದ್ಯತಾಂ
ಸ್ವರ್ಧುನೀಮಭಿಮಾನಿನೀಮತಿದುಶ್ಚರೇಣ ಸಮಾಧಿನಾ .

ತೋಷಿತಸ್ತು ಭಗೀರಥೇನ ದಧಾರಯೋ ಶಿರಸಾ ಚ ತಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 4..

ಯೋಗಿನಃ ಸನಕಾದಯೋಮುನಿಪುಂಗವಾ ವಿಮಲಾಶಯಾಃ
ದಕ್ಷಿಣಾಭಿಮುಖಂ ಗುರುಂ ಸಮುಪಾಸ್ಯ ಯಂ ಶಿವಮಾದರತ್ .

ಸಿದ್ಧಿಮಾಪುರನೂಪಮಾಂತಮನನ್ಯಭಾವಯುತಸ್ತ್ವಹಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 5..

ಕ್ಷೀರಸಾಗರಮಂಥನೋದ್ಭವಕಾಲಕೂಟಮಹಾವಿಷಂ
ನಿಗ್ರಹೀತುಮಶಕ್ಯಮನ್ಯಸುರಾಸುರೈರಪಿಬೋಽರ್ಥಿತಃ .
ರಕ್ಷತಿ ಸ್ಮ ಜಗತ್ತ್ರಯಂ ಸವಿಲಾಸಮೇವ ನಿಪೀಯ ತಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 6..

ಸರ್ವದೇವಮಯಂಯಮೇವ ಭಜಂತಿ ವೈದಿಕಸತ್ತಮಾಃ

ಶ್ರೀನಟರಾಜಹೃದಯಭಾವನಾಸಪ್ತಕಂ

ಜ್ಞಾನಕರ್ಮವಿಬೋಧಕಾಃ ಸಕಲಾಗಮಾಃ ಶ್ರುತಿಪೂರ್ವಕಾಃ .
ಆಹುರೇವಯಮೀಶಮಾದರತಶ್ಚ ತಂ ಸಕಲೇಶ್ವರಂ
ಚಿತ್ಸಭೇಶಮಹರ್ನಿಶಂ ಹೃದಿ ಭಾವಯಾಮಿ ಕೃಪಾಕರಂ .. 7..

..ಇತಿ ಶಿವಂ ..

Encoded by Sivakumar Thyagarajan shivakumar24 at gmail.com

Proofread by Sivakumar Thyagarajan, PSA Easwaran

Shri NatarajahridayabhAvana Saptakam

pdf was typeset on September 17, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

